
Mavzu dolzarbligi. Sun’iy intellekt (SI) texnologiyalarining global miqyosda 

kengayib borayotgani xalqaro xususiy huquqda yangi turdagi huquqiy 

murakkabliklarni yuzaga keltirmoqda. Ayniqsa, SI ishtirokidagi transchegaraviy 

shartnomalar va avtomatlashtirilgan faoliyat natijasida vujudga kelayotgan 

nizolarda yurisdiksiya va kollizion normalarni aniqlash tobora qiyinlashib 

bormoqda. An’anaviy shartnomaviy va delikt huquqiga asoslangan mexanizmlar bu 

murakkabliklarni to‘liq hal qilishga javob bera olmayapti. 

 

Tadqiqot maqsadi. Transchegaraviy nizolarda SI ishtirokining huquqiy 

tafsilotlarini, ayniqsa yurisdiksiya va kollizion normalar bilan bog‘liq muammolarni 

tahlil qilish, mavjud yondashuvlarni solishtirish va O‘zbekiston milliy qonunchiligi 

uchun ilmiy-amaliy takliflar ishlab chiqish.. 

 

Asosiy muammolar.  

➢ Yurisdiksiya noaniqligi: SI yordamida amalga oshirilgan avtomatik 

faoliyatlar natijasida yuzaga kelgan nizo qaysi davlat sudida ko‘rilishi 

kerakligi noaniq qolmoqda. 

➢ Kollizion bo‘shliqlar: Shartnomaviy yoki delikt munosabatlariga SI 

aralashgan hollarda qaysi mamlakat huquqi qo‘llanishi lozimligi 

masalasida yagona xalqaro konvensiya yo‘q. 

➢ Huquqiy vakolat va taraflarning mavqei: SI qaror qabul qilgan hollarda, 

taraflar kim deb hisoblanishi masalasida aniq yondashuv yo‘q. 

➢ Javobgarlik doirasining aniqlanmasligi: SI mustaqil ravishda sababchi 

bo‘lgan zarar uchun javobgarlik kimga yuklanishi huquqiy bahsga 

sabab bo‘lmoqda. 

Takliflar 

Yangi kollizion normalar ishlab chiqish: Xalqaro miqyosda mavjud shartnomaviy 

va delikt munosabatlari manbalarni SI holatiga moslab tahlil qilish, ulardan 

ayrimlarini yangilash va SI ishtirokidagi shartnomaviy hamda delikt nizolari uchun 

maxsus kollizion qoidalarni ishlab chiqish. 

Model qonun tashabbusi: O‘zbekiston tomonidan ilgari surilgan SI etikasi bo‘yicha 

model qonunni xalqaro yurisdiksiya va kollizion muammolarni qamrab oluvchi 

formatda takomillashtirish va xalqaro normalarga aylantirish. 

Milliy qonunchilikni moslashtirish: O‘zbekiston SI sohasidagi qonunchiligini 

Yevropa Ittifoqining Sun’iy intellekt akti asosida boyitishi, xususan transchegaraviy 

nizo holatlari uchun yurisdiksion mezonlarni aniq belgilashi lozim. 

 

Ilmiy yangiliklari. SI ishtirokida yuzaga keladigan transchegaraviy nizolarning 

yurisdiksion va kollizion jihatlari tizimli tahlil qilindi; 

AQSh, Yevropa Ittifoqi va Yaponiya huquqiy amaliyoti solishtirildi; 

O‘zbekiston qonunchiligida mavjud imkoniyatlar baholandi va uni takomillashtirish 

bo‘yicha asosli takliflar ishlab chiqildi. 

 

Kalit so‘zlar. sun’iy intellekt, transchegaraviy nizo, yurisdiksiya, kollizion 

normalar, xalqaro xususiy huquq, etik tamoyillar, O‘zbekiston. 

